
SUV HAVZALARIGA TASHLANADIGAN OQOVA SUVLAR VA ULARNING ASOSIY TENGLAMALARI
Tabiatdagi suvga faqat suv resurslari emas, balki butun jonli mavjudot, jumladan inson uchun ham ozuqa manbai va yashash muhiti deb qarash lozim. Suvsiz hayot taraqqiyotini va tirik organizmlarning qayta tiklanishini tasavvur qilib bo’lmaydi[1].

Suv resurslaridan oqilona foydalanish va ularni asrash ekologik izlanishlarni olib borishni talab etadi.

Yer yuzida paydo bo’lgan gidrografik tizim (daryolar, ko’llar, dengiz va okeanlar) o’z navbatida kanalizatsiya vazifasini ham bajaradi. Shunday tabiat, biosfera va insoniyat taraqqiyoti o’rtasida tabiiy muvozanatni saqlab boradi.

Bu global tizimda daryolar kollektor sifatida faqat ma’lum hududlarni oqova suvlardan (ifloslantiruvchi moddalardan - IM) tozalamasdan, balki IMni ma’lum masofalarga vaqt davomida tarqalishiga xizmat qiladilar. Natijada tabiiy suvlarning miqdori va sifatini belgilaydilar.

Suvlarning tarkibi va sifati tabiiy va antropogen jarayonlarga bog’liqdir. Suv sifati va tarkibiga quyidagi faktorlar ta’siri ahamiyatli:

• suv havzasiga tushayotgan va undan chiqayotgan kimyoviy elementlar;

• ifloslantiruvchi moddalarning (IM) suvda uzatilishi va parchalanishi;

• ifloslantiruvchi moddalarning (IM) suvning tabiiy komponentlari bilan o’zaro ta’siri va uzatilish jarayonida kimyoviy jarayonlar;

• suv havzasida vujudga keladigan biologik, fizika-kimyoviy va fizik jarayonlar;

Yuqorida bildirilgan kompleks jarayonlar suv manbaasining gidrologik, gidravlik va morfologik xarakteristikasi bilan bog’liqdir.

Suv manbasining sifati ifloslantiruvchi modda xarakteriga va suvning o’z-o’zini tozalash xususiyatiga bog’liqdir.

Ifloslantiruvchi moddalarning (IM) biosferadagi migrasiyasini kuzatib shunday xulosa qilish mumkinki, har qanday tabiatni asrash uchun olib borilgan tadbir, pirovardida suv havzasini asrash tadbiridir.

Suv sifatiga ta’sir etuvchi tabiiy va antropogen faktorlarni ikki qismga ajratish mumkin: tashqi (ifloslantiruvchi) va ichki (suvni o’z - o’zini tozalashga ta’sir ko’rsatuvchi).

Tashqi faktorlarga quyidagilarni kiritish mumkin:

• suv manbaalariga suv yig’uvchi maydonlardan IMlarni tushishi. Bu yo’l bilan IMlarning taxminan 40 - 50% suv manbalariga tushadi;

• IMning suv manbaalariga yog’inlar bilan birga tushishi;

• IMning suv manbaalariga yer osti suvlari bilan birga tushishi;

• IM suv manbaalariga alohida oqova suvlar (korxona, tozalash inshootlaridan) bilan tushishi va hokazo.

Ichki faktorlar, ya’ni suvni o’z – o’zini tozalashga ta’sir ko’rsatuvchi faktorlar:

• Suv manbasida ifloslantiruvchi moddalarning parchalanishi;

• Konservativ bo’lmagan IM biokimyoviy jarayonlar ta’sirida kamroq ta’sir etuvchi IM yoki sodda birikmalarga ajralishi;

• IM o’zaro va suv bilan ta’siri natijasida yangi turdagi moddalarning paydo bo’lishi;

• IM o’z - o’zini tozalashi, ya’ni muallaqlashgan IM zarrachalarning gravitasiya va oqimning gidrodinamik kuchi ta’sirida cho’kishi;

• Sorbsion va desorbsion jarayonlar;

• Suv manbasining zarrarsizlantirish xususiyati;

• Suv manbasining harorat rejimi.

Tabiiy suvlarning o’z-o’zini tozalash xususiyati deb tabiiy-gidrologik, kimyoviy va biologik jarayonlar ta’sirida ifloslangan suv manbaasining o’zining boshlang’ich holatiga qaytish xususiyatiga aytiladi.

Suv manbasining o’z – o’zini tozalash jarayonini shartli uchga ajratish mumkin: gidrologik, kimyoviy va biologik.

Gidrologik jarayonlar suv manbasining gidrologik, gidravlik va morfometrik xarakteristikalariga bog’liqdir.

Bu omillar IM parchalanishiga, aralashishiga va uzatilishiga to’g’ridan-to’g’ri ta’sir ko’rsatadilar.

IM daryo suvlarida parchalanishiga va kamayib borishi daryo oqimining turbulentlik tartibi bilan bog’liqdir.

Suv havzalarida ekologik izlanishlar olib borilishi yer usti va yer osti suvlar holatini ekologik talablar asosida saqlab qolishini, suv manbalariga ko’rsatilayotgan salbiy ta’sirlarni ruxsat etilgan me’yorlarini belgilash va ularni oshib ketmasligini ta’minlaydi.

Suv havzalarida IM me’yori sifatida ruxsat etilgan konsentrasiya miqdori (REM) qabul qilingan[2].

Suv manbaalari sifatini me’yorlashdan asosiy maqsad – suv tarkibi va sifatini shunday saqlab qolish kerakki, bu holatda suvdan foydalanish inson salomatligiga salbiy ta’sir ko’rsatmasin, ekologik qulay sharoit vujudga kelsin va suvdan foydalanuvchilar uchun zaruriy sharoit paydo bo’lsin.

Atrof muhitga salbiy ta’sir ko’rsatadigan IMning suv va havo basseynida taqsimotini va uning tarqalishini ifodalash uchun hozirgi zamon fan yutuqlaridan keng foydalanilmoqda.

IMlarning suv, havo va tuproqdagi miqdorini aniqlash, ularni baholash va bashoratlash hozirgi kunning dolzarb muammolaridan hisoblanadi. Bu tafsilotlarni amalga oshirishda mexanikaning asosiy qonuniyatlaridan (massaning saqlanish qonuni, energiyaning saqlanish qonuni) keng foydalanishni talab etadi.

Tabiiy muhitda oqova va tashlamalar tarkibidagi IMning tarqalishi va taqsimotini o’rganish, baholash va bashoratlash uchun fizik va matematik modellashtirishdagi uslublardan keng foydalaniladi.

Bu yo’nalishda talablardan ekotizimdagi jarayonlarni fizik modellashtirish asoslarini va uning negizida jarayonlarni baholash uslublarini bilish talab etiladi. Ekotizimdagi jarayonlarni matematik modellashtirish asosida IMlarning suv havzalarida va atmosferada tarqalishi va taqsimotini ifodalash, olingan tenglamalarni analitik va sonli usullarda yechib, natijalar olishga qaratilgan.
Ifloslantiruvchi moddalarning (IM) suv havzalarida taqsimotini va tarqalishini modellashtirishda bir necha modellar mavjud.

Shulardan amaliyotda foydalanishda keng tarqalgan – bu turbulent diffuzion model.

IM larning suv havzalarida taqsimotini modellashtirishda turbulent diffuziya tenglamasi quyidagicha yoziladi;

bu yerda: x; y; z - koordinata o’qlari;

c - IM- konsentrasiyasi;

 – tezlikning koordinata o’qlaridagi proyeksiyasi;

 – turbulent diffuziya koeffisiyenti.

Keltirilgan (1) tenglamaning analitik yechimini topish ancha murakkab. Murakkablik sababi noma’lumlar sonining ko’pligidan. Shuning uchun (1) tenglamani yechish uchun har xil gipoteza va emperik parametrlar kiritiladi va ba’zi xususiy hollar uchun yechimi topiladi. 

Shuni alohida qayd etish kerakki, bu tenglamalarda qatnashayotgan turbulent diffuziya (

) koeffisiyentlarini aniqlash ham o’ziga xos qarashlarni talab etadi. Hozirgi kunda bu parametrlar asosan emperik aniqlanadi.

A.V.Karaushev oqim harakatini tekis va barqaror deb qarab;


[image: image5.wmf]0

;

0

;

0

;

0

;

0

;

0

;

0

2

2

=

¶

¶

=

¶

¶

=

=

=

¶

¶

=

¶

¶

=

¶

¶

z

c

y

c

v

v

x

v

t

v

t

c

z

y

x





            (2)

tenglamani quyidagi ko’rinishga keltiradi:

Yuqoridagi farazlardan so’ng, tenglamani yechimi IM – konsentrasiyasini oqim chuqurligi va uzunligi bo’yicha taqsimotini ifodalaymiz.

IM taqsimotini ifodalashga boshqa sodda usullar ham mavjud, ammo bu usullarning aniqlik darajasi yuqori emas.

V.A.Frolov IM taqsimotini modellashtirish uchun quyidagi ifodani taklif etadi:

bu yerda: 
[image: image8.wmf]1

2

,

c

c

– konsentrasiya miqdorining qaralayotgan "stvor" da o’zgarishi; 

– proporsionallik koeffisiyenti.

Bir o’lchovli masala uchun, ya’ni konsentrasiyaning faqat oqim uzunligi bo’ylab o’zgarishini inobatga olib (4) maksimal ifloslangan oqim uchun:

minimal ifloslangan oqim uchun:

Quyidagicha boshlang’ich shartlar asosida:

Bu formuladan foydalanishda qiymatini aniqlash qiyinchilik tug’diradi. Qiymati hozirgi kunda tajriba asosida aniqlanadi.

IM larning suv havzalarida taqsimlanishi va tarqalishini aniqlashda, oqova suvlarning asosiy oqimda parchalanishi va aralashishi katta ahamiyatga ega.

